
ABSTRAK 

. 
( 

Kren merupakan salah satu jentera yang banyak digunakan pada masa kini. 

Penggunaan kren di dalam pembangunan sekarang amat penting iaitu dalam 

mengangkut barang-barang yang berat dan besar. Operasi yang dilakukan oleh kren 

ialah menarik kabel, menurunkan kabel, mengalihkan, meletak barang dan sebagainya. 

Projek ini bertujuan merekabentuk model kren yang menggunakan PIC sebagai kawalan 

supaya model kren ini dapat melakukan pergerakan seperti menarik kabel, menurunkan 

kabel, berpusing dan sebagainya. Jenis PIC yang digunakan dalam projek ini ialah 

PIC 16F877 A. PIC ini mempunyai 40 pin, lima bahagian pin keluaran/masukkan, 

pengayun dalaman dan memori sebanyak 256 bytes. PIC mempunyai bahasa aturcara 

tersendiri untuk membuat program. Program ini akan ditebenamkankan dalam PIC untuk 

meningkatkan kecekapan dan mudah untuk proses baikpulih. Jika projek yang direka 

tidak menggunakan PIC, litar-litar tambahan seperti litar penukar analog ke digital, Iitar 

keluaran untuk menunjukkan bacaan atau paparan LED perlu dibuat secara berasingan. 

Projek ini telah menggunakan tertimbang-H untuk mengawal arah arus yang melalui 

motor supaya motor dapat berputar dalam dua arah. Projek ini dibina berdasarkan model 

kren menggunakan litar kawalan motor arus terus (AT) yang dikawal oleh PIC. 

Sehubungan dengan itu satu program khas untuk PIC dibangunkan untuk memastikan 

litar beroperasi dan objektif projek tercapai. PIC dipilih kerana peranti ini mudah untuk 

digunakan berbanding peranti-peranti elektronik lain. 

